
«ԱՂԵՏԻ ԳՈՏՈՒ ԲՆԱԿԱՎԱՅՐԵՐԻ ՊԵՏԱԿԱՆ և ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍԵՐԸ ԵՐԿՐԱՇԱՐԺԻՑ ՀԵՏՈ ՏԵՂԱԴՐՎԱԾ ԿԱՄ ԿԱՌՈՒՑՎԱԾ ՈՉ ՀԻՄՆԱ​ԿԱՆ ՇԻՆՈՒԹՅՈՒՆՆԵՐԻՑ ԱԶԱՏԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
(ՀՀ ՎԱՐՉԱՊԵՏԻ ԱՇԽԱՏԱԿԱԶՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐ)

	1. ՀՀ վարչապետի աշխատակազմի իրավաբանական վարչություն
	

	
	

	
Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է ի գիտություն:
ՀՀ վարչապետի մոտ աղետի գոտու հիմնախնդիրների շուրջ դեռևս 2019 թվականի սեպտեմբերի 2-ին կայացած խորհրդակցությանը հաջորդել է ՀՀ վարչապետի աշխատակազմի ղեկավարի տեղակալ Սարգիս Թորոսյանի մոտ կայացած խորհրդակցությունը՝ ՀՀ վարչապետի աշխատակազմի, ՀՀ արդարադատության նախարարության և ՀՀ քաղաքաշինության կոմիտեի ներկայացուցիչների մասնակցությամբ:

Քննարկման հիմնական թեման եղել է լիազորող նորմերի անհրաժեշտության հարցը: 

Հիմք ընդունելով նշված քննարկման արդյունքները՝ ՀՀ վարչապետի 2019 թվականի հոկտեմբերի 28-ի N02/10.1/48344-2019 հանձնարարականով ՀՀ արդարադատության նախարարությանը հանձնարարվել է                         ՀՀ քաղաքաշինության կոմիտեի հետ համատեղ մշակել համապատասխան օրինագիծ:

Արդյունքում, ՀՀ արդարադատության նախարարության կողմից ՀՀ կառավարության քննարկմանն է ներկայացվել «ՀՀ քաղաքացիական օրենսգրքում փոփոխություններ կատարելու մասին» օրենքի նախագիծը, որը ՀՀ կառավարության կողմից հավանության արժանանալուց հետո ՀՀ Ազգային ժողովի կողմից ընդունվել է 2020 թվականի հուլիսի 16-ին (ՀՕ-386-Ն, հղումը՝ https://www.arlis.am/DocumentView.aspx?docid=144984)
Արդյունքում, ՀՀ քաղաքացիական օրենսգրքի 203-րդ հոդվածը շարադրվել է նոր խմբագրությամբ և ի թիվս այլ կարգավորումների ամրագրվել է, որ.

- պետական կամ համայնքային սեփականություն հանդիսացող հողամասերի դեպքում ներխուժում առկա չէ մինչև ՀՀ կառավարության սահմանած կարգով համապատասխան իրավասու մարմնի կողմից հողամասն ազատելու վերաբերյալ պահանջ ներկայացվելու պահը, 
- պետական կամ համայնքային սեփականություն հանդիսացող հողամասն ազատելու վերաբերյալ պահանջ ներկայացնելու, հողամասում, շենքում կամ շինությունում կամ այլ անշարժ գույքի տարածքում ապօրինաբար գտնվող ուրիշի շարժական գույքը հեռացնելու կարգը սահմանվում է ՀՀ կառավարության որոշմամբ:
	 

	2. ՀՀ վարչապետի աշխատակազմի սոցիալական հարցերի վարչություն
	

	
	

	1. Առաջարկում ենք նախագիծը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 1-ին մասին, որի համաձայն նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Ներկայացված նախագծի վերնագիրն է «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը», մինչդեռ նախագծով կարգավորվում են նաև ոչ հիմնական շինություններում բնակվող ընտանիքների վերաբնակեցման հետ կապված մոտեցումները և առաջնահերթությունները:
2. Նախագծով հաստատվող կարգի (այսուհետև՝ Կարգ) 8-րդ կետի 2-րդ ենթակետի համաձայն շինությունները ազատելու և քանդելու վերաբերյալ քաղաքացիներին ուղարկվող ծանուցումներում ամրագրվում է պայման, որի համաձայն շինության ապամոնտաժման արդյունքում առաջացած շինանյութերը և աղբը՝ ոչ հիմնական շինության ապամոնտաժումից հետո 15-օրյա ժամկետում, ենթակա է տարածքից հեռացման և աղբավայր տեղափոխման՝ ոչ հիմնական շինությունը զբաղեցրած անձանց կողմից, իսկ օգտագործման համար պիտանի շինարարական նյութերը տնօրինվում են ոչ հիմնական շինությունը զբաղեցրած անձանց կողմից՝ ոչ հիմնական շինությունն ապամոնտաժելուց հետո 15-օրյա ժամկետում դրանք տարածքից հեռացնելու պայմանով: Միաժամանակ, սահմանվում է, որ ոչ հիմնական շինությունները զբաղեցրած անձանց կողմից՝ սույն կետի 2-րդ ենթակետի «ա» պարբերությամբ նախատեսված պարտավորությունները սահմանված ժամկետներում չկատարելու դեպքում այդ պարտավորությունները կատարում են համապաստախան համայնքները, որից ելնելով, նույն կետի «բ» պարբերությամբ նախատեսված և ծագող իրավունքները ևս անցնում են համայնքին: Հաշվի առնելով, որ տվյալ տիպի շինություններում կարող են բնակվել միայնակ, կենսաթոշակառու, անապահով անձինք, առաջարկում ենք ամեն դեպքում օգտագործման համար պիտանի շինարարական նյութերի տնօրինումը վերապահել շինության բնակիչներին, քանի որ վերջինիս կողմից դրանք կարող են օտարվել և որոշակիորեն թեթևացնել սոցիալական բեռը:
3. Կարգի 10-րդ կետի 

1) 5-րդ ենթակետի համաձայն՝ երկրաշարժի հետևանքով անօթևան մնացած, [...], ընտանիքների բնակարանային խնդիրը լուծվում է բնակարան ձեռք բերելու համար բնակարանի գնման վկայագրի միջոցով ֆինանսական աջակցության տրամադրման եղանակով, իսկ նրանց կողմից զբաղեցրած ոչ հիմնական շինությունները ենթակա են քանդման տրամադրված ֆինանսական աջակցության միջոցով բնակարան ձեռքբերելուց հետո մեկամսյա ժամկետում: Առաջարկում ենք բնակարանի գնման վկայագրի հիման վրա բնակարան ձեռքբերելու համար սահմանել հստակ ժամկետ, հակառակ դեպքում, նախագծով կարգավորվող քանդման/ապամոնտաժման գործընթացը կարող է կասեցվել, քանի որ քաղաքացիները դեռևս ձեռք չեն բերել համապատասխան բնակարանները, որից ուղղակի կախվածության մեջ է շինությունների քանդման գործընթացը:
2) 6-րդ ենթակետի համաձայն՝ բնակարան օտարած (այդ թվում պետության կամ համայնքի կողմից ստացված), [...], ընտանիքների բնակարանային պայմանների հարցը դիտարկվում է սոցիալական բնակարանային ֆոնդի կառուցման և դրանից բնակելի տարածության հատկացմամբ՝ սոցիալական վարձակալության կամ հետգնման տարբերակներով: Առաջարկում ենք պետության կամ համայնքի կողմից բնակարան ստացած և այնուհետ օտարած ընտանիքներին չդիտարկել նույն ենթակետում դիտարկվող ներքին միգրացիայի արդյունքում հարակից համայնքներից փախադրված ընտանքիների հետ նույն հարթությունում, հաշվի առնելով որ այդ ընտանիքների կողմից արդեն իսկ օտարվել է բնակելի տարածություն, ինչպես նաև մանրամասնել, թե ինչ է նշանակում հետգնման եղանակով հարցի կարգավորումը:
4. Կարգի 11-րդ կետի համաձայն՝ կարգով սահմանված մոտեցումների համաձայն աջակցություն ստանալուց հրաժարված ընտանիքներին տրամադրվում է աջակցություն՝ բնակելի տարածության վարձակալության համար 1 տարի ժամկետով ...: Առաջարկում ենք ընտանիքներին չվերապահել կարգով սահմանված մոտեցումների հետ չհամաձայնելու և վարձակալության գումարի տեսքով օժանդակություն ստանալու հնարավորությունը, այլ փոխարենը Կարգով իմպերատիվ սահմանել, որ պետական որևէ աջակցությունից հրաժարված ընտանիքներին այլ աջակցություն, այդ թվում ֆինանսական/վարձակալական գումարի տեսքով չի տրամադրվելու: 
5. 19-րդ ենթակետի 1-ին պարբերությունում առաջարկում ենք «հաշմանդամ» բառը փոխարինել «հաշմանդամություն ունեցող» ձևակերպմամբ, 3-րդ ենթակետում պարզաբանել, թե ինչ է նշանակում «հատուկ խմբերին դասված» ընտանիք ձևակերպումը, ինչպես նաև հիմնավորել բոլոր փախստական ընտանիքներին բնակարանային ապահովության առաջնահերթություն նախատեսելու կարգավորումը՝ հաշվի առնելով, որ փախստական ընտանիքների՝ ոչ հայազգի լինելու պարագայում, վերջիններիս առաջնահերթության իրավունքով բնակարանային ապահովությունը ունի հիմնավորման կարիք:

6. 21-րդ կետում առաջարկում ենք վերանայել անմիջապես ընտանիքին բնակարանի վարձակալության համար ֆինանսական աջակցության տրամադրման կարգավորումը՝ սահմանելով միայն համայնքի միջնորդությամբ գործընթացի կազմակերպումը, քանի որ գործնականում ընտանիքների կողմից վարձակալության գումարի ոչ նպատակային ծախսումը հանգեցնելու է խնդիրների:

7. 29-րդ կետի համաձայն՝ առևտրի, սպասարկման, կենցաղային, ծառայությունների մատուցման և այլն նպատակներով օգտագործվող ոչ հիմնական շինությունները ենթակա են ազատման առանց աջակցության տրամադրման: Կարգավորումը խնդրահարույց է, քանի որ շինությունը կարող է ծառայել որպես մանրածախ առևտրի կետ և անապահով ընտանիքի համար հանդիսանում է գումար աշխատելու միջոց և առանց որևէ աջակցության տրամադրման տվյալ շինության քանդումը առաջացնելու է սոցիալական նոր խնդիրներ: Առաջարկում ենք սահմանել կարգավորում, որի դեպքում, որոշ հանգամանքներում առևտրի, սպասարկման  նպատակներով օգտագործվող շինությունները ոչ թե ենթակա կլինեն ապամոնտաժման, այլ օրինակ կտեղափոխվեն դրա համար օրինական հիմքերով տրամադրված տարածք:
	Ընդունվել է ի գիտություն:
Նախագծի վերնագրի բովանդակության համար հիմք է հանդիսացել ՀՀ քաղաքացիական օրենսգրքի 203-րդ հոդվածը, իսկ ոչ հիմնական շինությունները բնակեցված լինելու դեպքում, դրանցում բնակվող ընտանիքների մասով մոտեցումները և առաջնահերթությունները նկարագրվել են որպես տարածքները ոչ հիմնական շինություններից ազատման գործընթացի մաս:

Ընդունվել է ի գիտություն:
Համաձայն նախագծի հավելվածի 8-րդ կետի              3-րդ ենթակետի բովանդակությունից բխում է, որ ոչ հիմնական շինության ապամոնտաժման արդյունքում օգտագործման համար պիտանի շինարարական նյութերը տնօրինվում են համայնքի ղեկավարի կողմից, ինչը չի բացառում, որ համայքը կարող է այդ շինանյութը տրամադրել ոչ հիմնական շինությունը տնօրինող անձին/ընտանիքին:

Հակառակ պարագայում, տվյալ անձը՝ հնարավորություն չունենալով կազմակերպել ոչ հիմնական շինության ապամոնտաժումը, օգտագործման պիտանի շինանյութի տեղափոխումը և աղբի հեռացումը, նշված տարածքը կթողնի անբարեկարգ վիճակում: 
Ընդունվել է:
Նախագիծը լրացվել է 37-րդ (լրամշակված տարբերակի 36-րդ) կետով:
Ընդունվել է:

Նախագծի հավելվածի 10-րդ կետի 6-րդ և 11-րդ ենթակետերում կատարվել են համապատասխան փոփոխություններ, ինչպես նաև 10-րդ կետի 6-րդ ենթակետում կատարվել է առաջարկվող մանրամասնեցումը:
Ընդունվել է:
Աջակցություն ստանալուց հրաժարված, ինչպես նաև աջակցություն ստանալու հնարավորությունը չիրացրած անձանց մասով կարգավորումներն առանձնացվել և ձևակերպվել են որպես նախագծի 2-րդ կետի 6-րդ ենթակետ:
Մասամբ է ընդունվել:
19-րդ ենթակետի 1-ին պարբերությունում հաշմանդամություն ունեցող անձանց մասով ձևակերպումը համապատասխանեցվել է «Զինվորական ծառայության և զինծառայողի կարգավիճակի մասին» օրենքի դրույթներին:
Ինչ վերաբերում է «հատուկ խմբերին դասված» ձևակերպմանն, ապա «Սոցիալական աջակցության մասին» օրենքի 12-րդ հոդվածի 4-րդ մասի 2-րդ կետի համաձայն ՀՀ կառավարության 2015 թվականի սեպտեմբերի 10-ի N1069-Ն որոշման 1-ին կետի 1-ին ենթակետով սահմանվել է սոցիալապես անապահով և հատուկ խմբերին դասված անձանց ցանկը:
Հետևաբար, սույն կարգով նշված եզրույթը մանրամասնելու անհրաժեշտությունը բացակայում է: 
Փախստական ընտանիքների մասով դիտարկումն ընդունվել և հստակեցվել է, որ խոսքը վերաբերում է 1988-1992 թվականներին Ադրբեջանից բռնագաղթած ընտանիքներին (այս ընտանիքների բնակարանային խնդիրների լուծման մասով ձևավորված է պարտավորություն՝ ՀՀ կառավարության 2019 թվականի նոյեմբերի 21-ի N1666-Ն որոշմամբ):
Ընդունվել է ի գիտություն:
Վարձակալության գումարի ոչ նպատակային ծախսումը կանխելու նպատակով նախագծի հավելվածի 24-րդ կետով սահմանվել է, որ գումարը տրվում է ոչ թե քաղաքացուն՝ այլ վարձակալության պայմանագրի հիման վրա փոխանցվում է վարձատուին:
Ընդունվել է ի գիտություն:
Առևտրի, սպասարկման, կենցաղային, ծառայությունների մատուցման և այլն նպատակներով օգտագործվող ոչ հիմնական շինությունները ներկայումս ևս համայնքների կողմից ազատվում և քանդվում են առանց աջակցության տրամադրման:
Փոխարենը՝ եթե տվյալ ծառայությունը մատուցող անձը ուզում է գործունեությունը շարունակել՝ կարող է «Առևտրի և ծառայությունների մասին» օրենքով և ենթաօրենսդրական ակտերով սահմանված կարգով կարող է դիմել համայնքին՝ տարածք հատկացնելու և տաղավար/կրպակ և այլ տեղադրելու խնդրանքով: 

	3. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	
	

	«Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝

1. Լրացուցիչ պարզաբանման կարիք ունի՝ արդյո՞ք Նախագծով սահմանվող կարգի դրույթները տարածվում են նաև օրինական ընթացակարգերով տրամադրված համապատասխան թույլտվության հիման վրա տեղադրված ոչ հիմնական շինությունների (թերթի կրպակ, տեղեկատու, զովացուցիչ ըմպելիքների վաճառքի կետեր և այլն), թե՝ միայն ապօրինի տեղադրված ոչ հիմնական շինությունների ոչ հիմնական շինությունների:

2. Առաջարկում ենք քննարկել Նախագծի վերնագրում ոչ հիմնական շինությունների հետագա տնօրինման և դրանցում բնակվող ընտանիքների վերաբնակեցման հետ կապված մոտեցումներին և առաջնահերթություններին հղում տալու նպատակահարմարության հարցը:
3. Նախագծի 3-րդ կետով առաջարկվում է ՀՀ Շիրակի, Լոռու և Արագածոտնի մարզերի համայնքների ղեկավարներին՝ ամրագրված մոտեցումների և առաջնահերթությունների համաձայն, ապահովել համայնքների բնակավայրերի տարածքների պետական և համայնքային սեփականություն հանդիսացող տարածքները ոչ հիմնական շինություններից ազատելու գործընթացը:

Սակայն պարզ չէ, թե արդյո՞ք, հատկապես Նախագծով հաստատվող կարգի (այսուհետ՝ Կարգ) 2-րդ կետի 3-րդ ենթակետով նախատեսված՝ ոչ հիմնական շինությունների քանդման (ապամոնտաժման)՝ տարածքների մաքրման գործընթացն ապահովելու համար ՀՀ 2023 թվականի պետական բյուջեով կամ համապատասխան համայնքների 2023 թվականի բյուջեներով անհրաժեշտ միջոցներ նախատեսված են կամ կնախատեսվեն:

Որքան էլ Կարգի 2-րդ կետի 3-րդ ենթակետի հղմամբ 17-րդ կետում դրված է «լրացուցիչ ֆինանսավորում չպահանջող» եզրույթը, այնուամենայնիվ ոչ հիմնական շինությունների քանդման ու տարածքների մաքրման աշխատանքների իրականացման համար համայնքներից լրացուցիչ ծախսեր կպահանջվեն:

Բացի այդ, առհասարակ պարզ չէ՝ համայնքների կողմից պետական սեփականություն հանդիսացող հողերի վրա գտնվող ոչ հիմնական շինություններն ապամոնտաժելիս և տարածքները մաքրելիս արդյո՞ք ՀՀ պետական բյուջեից համայնքներին փոխհատուցում տրամադրվելու է, թե՝ ոչ, և արդյո՞ք համայնքային սեփականություն հանդիսացող հողերի վրա գտնվող ոչ հիմնական շինությունների մասով տարածքների մաքրման գործընթացում պետությունը աջակցություն ցուցաբերելու է համայնքին, թե՝ ոչ:
4. Կարգի 2-րդ կետի 5-րդ ենթակետով նախատեսվում է ՀՀ բյուջետային գործընթացի ժամանակ Քաղաքաշինության կոմիտեի կողմից նախագծով նախատեսված գործընթացի իրականացման համար ֆինանսական միջոցների ներառում ՀՀ տարեկան պետական բյուջեի և պետական միջնաժամկետ ծախսերի ծրագրերի հայտում: 

Անհրաժեշտ է հստակեցնել, թե արդյո՞ք նշված դրույթը վերաբերում է նաև ոչ հիմնական շինությունների քանդման և տարածքների մաքրման գործընթացին: Եթե այո, ապա անհրաժեշտ է պարզաբանել արդյո՞ք Կարգի 2-րդ կետի 3-րդ ենթակետով նախատեսված՝ մինչև 2023 դեկտեմբերի 1-ի աշխատանքների համար ՀՀ 2023 թվականի պետական բյուջեում անհրաժեշտ ֆինանսական միջոցներ նախատեսվել են, թե՝ ոչ: Բացի այդ, անհրաժեշտ է ներկայացնել նախատեսվող աշխատանքների ծավալի նկարագրություն՝ համապատասխան ֆինանսական մոտավոր գնահատականով:

Նույն դիտարկումը վերաբերվում է նաև Կարգի 2-րդ կետի 6-րդ ենթակետին:
5. Կարգի 3-րդ կետով նախատեսվում է, որ մարզպետը համապատասխան հիմնավորումների առկայության պարագայում, կարող է համայնքի ոչ հիմնական շինությունների և դրանցում բնակվող ընտանիքների ցուցակներում շտկումներ կատարելու առաջարկություն ներկայացնել համայնքի ղեկավարին, իսկ 4-րդ կետում ամրագրվում է, որ համայնքի ղեկավարը համապատասխան շտկումները կատարում է և ներկայացնում ցուցակը մարզպետարան: 

Սույն դեպքում՝ անհրաժեշտ է հստակեցնել, թե արդյո՞ք մարզպետը կարող է ավելի շատ տեղեկատվության տիրապետել, քան համայնքի ղեկավարը՝ ցուցակներում շտկումներ կատարելու առաջարկություն ներկայացնելու համար: Եթե այո, ապա անհրաժեշտ է համապատասխան պարզաբանումը ներկայացնել հիմնավորման մեջ: 
6. Կարգի 5-րդ կետի 2-րդ ենթակետով նախատեսվում է, որ ոչ հիմնական շինություն համարակալված քարաշեն կառույցները ենթակա են օրինականացման՝ քաղաքաշինական փաստաթղթերի պահանջներին համապատասխանելու դեպքում, և գույքի նկատմամբ իրավունքների պետական գրանցման լիազոր մարմնում գրանցման: 

Սույն մասով հարկ է նշել. քանի որ ոչ հիմնական շինություն համարակալված քարաշեն կառույցների հստակեցված ցանկ առկա չէ, իսկ Կադաստրի կոմիտեի կողմից իրականացված օրթոֆոտոլուսանկարահանման արդյունքում արձանագրվել է կառույցը, սակայն օրթոֆոտո-լուսանկարից հնարավոր չէ պարզել, արդյոք այն ոչ հիմնական է, թե՝ քարաշեն, ապա նման կարգավորման ընդունումը կարող է ծառայել որպես սողանցք և խթանել որոշման ուժի մեջ մտնելուց հետո ոչ հիմնական շինությունների հեռացումը և քարե շինությունների համատարած կառուցումը:

Բացի այդ, եթե որպես ոչ հիմնական շինություն համարակալված քարաշեն կառույց է, ապա առաջարկում ենք քննարկել և առաջարկել լուծում՝ դրանք ոչ հիմնական շինությունների ցանկից հանելու նպատակով, քանի որ դրանք արդեն, ըստ էության, ոչ թե հանդիսանում են ոչ հիմնական, այլ ինքնակամ կառուցված հիմնական շինություններ:

Նույն դիտարկումը վերաբերվում է նաև Կարգի 30-րդ կետին:
7. Կարգի 6-րդ կետի 4-րդ ենթակետը սահմանում է, որ ոչ հիմնական շինությունների մասով տարածքային մոտեցում ցուցաբերելու դեպքում հողամասերի ազատման հերթականությունը որոշվում է հնարավորինս տարածքների ամբողջական ազատման սկզբունքով, հաշվի առնելով՝ հաստատված կառուցապատման ներդրումային ծրագրերը կամ առկա ներդրումային հետաքրքրությունները: 

Անհրաժեշտ է հստակեցնել, թե ովքե՞ր և ի՞նչ ընթացակարգով են վեր հանելու և գնահատելու հետաքրքրություն ներկայացնող ներդրումային ծրագրերը՝ հողամասերի ազատման հերթականությունը որոշելու նպատակով:
8. Առաջարկում ենք քննարկել Կարգի 7-րդ կետից «իսկ օրինականացման ենթակա շինությունների դեպքում՝ նաև օրինականացման պայմանների ու ժամկետների» բառերը հանելու նպատակահարմարության հարցը՝ հաշվի առնելով սույն եզրակացության 9-րդ կետով ներկայացված դիտարկումը:
9. Կարգի 9-րդ կետի 1-ին ենթակետի համաձայն՝ ոչ հիմնական շինությունների ազատման, քանդման (ապամոնտաժման), օրինականացման պայմանների և ժամկետների հետ կապված անհամաձայնության պարագայում դրանք լուծվում են ՀՀ կառավարության 2007 թվականի մայիսի 10-ի N797-Ն որոշմամբ սահմանված կարգով:

Անհրաժեշտ է հստակեցնել այն իրավական ակտերի շրջանակը՝ հղում տալով կոնկրետ կետերի կարգավորումների, որի հիման վրա իրականացվում է ոչ հիմնական շինությունների օրինականացումը, եթե այդպիսիք առկա են, իսկ եթե՝ ոչ, ապա առաջարկում ենք սույն կետը լրամշակել:
10. Կարգի 10-րդ կետի շրջանակներում անհրաժեշտ է՝ 

1) հստակեցնել թե ու՞մ կողմից և ի՞նչ ընթացակարգով է որոշելու տվյալ կետի ենթակետերում նկարագրված յուրաքանչյուր կատեգորիայի աջակցություն ստացող ընտանիքներին տրվելիք աջակցության ֆինանսական, գումարային կամ արժեքային կոնկրետ չափը,
2) ներկայացնել համապատասխան ֆինանսական աջակցության չափն ըստ տարիների՝ գույքագրման արդյունքների և համապատասխան հաշվարկ-հիմնավորումների հիման վրա,
3) պայմաններում հստակ ամրագրել, որ բնակելի տարածության վարձակալության, բնակարանի հատկացման, բնակարանի գնման վկայագրի միջոցով բնակարան ձեռք բերելու և սոցիալական բնակարանային ֆոնդից բնակելի տարածություն հատկացնելու պարագայում աջակցության չափը հաշվարկվելու, իսկ վճարներն իրականցվելու են տվյալ բնակավայրի գույքին և/կամ վարձակալության վճարներին համարժեք շուկայական արժեքներով:  
11. Կարգի 12-րդ կետով նախատեսվում է, որ ոչ հիմնական շինությունները փաստացի տիրապետող և նման ցանկություն գրավոր հայտնած ընտանիքներին որպես աջակցություն, ՀՀ կառավարության 2001 թվականի ապրիլի 12-ի N286 որոշմամբ հաստատված կարգով՝  սեփականության իրավունքն անհատույց փոխանցելու միջոցով, կարող է տրամադրվել ոչ հիմնական շինությունով ծանրաբեռնված հողամասը՝ դրա հատկացումից հետո ոչ ուշ՝ քան 3 տարվա ընթացքում ոչ հիմնական շինությունը քանդելու և նույն տարածքում բնակելի տուն կառուցելու, ինչպես նաև հետագայում պետության նկատմամբ բնակարանային պահանջ չներկայացնելու պայմանով:

Սույն դրույթը լրացուցիչ քննարկման ու հիմնավորման կարիք ունի: Անհրաժեշտ է հստակեցնել այն իրավական ակտերի շրջանակը՝ հղում տալով կոնկրետ կետերի կարգավորումների, որի հիման վրա ոչ հիմնական շինությունով ծանրաբեռնված հողամասի սեփականության իրավունքն ուղղակի ձևով կարող է անհատույց փոխանցվել, եթե այդպիսիք առկա են, իսկ եթե՝ ոչ, ապա առաջարկում ենք սույն կետը լրամշակել:

Միաժամանակ, անհրաժեշտ է հստակեցնել, թե արդյո՞ք սույն դրույթը վերաբերելի է պետական կամ համայնքային սեփականություն հանդիսացող հողամասերի՝ ոչ հիմնական շինությամբ ծանրաբեռնված լինելու բոլոր դեպքերին, թե՞ միայն 10-րդ կետի որոշակի կատեգորիաներին՝ հաշվի առնելով, որ նույն կետով նախատեսվում է նաև «պետության նկատմամբ բնակարանային պահանջ չներկայացնելու» վերաբերյալ եզրույթը:
12. Կարգի 13-րդ կետով սահմանվում է, որ բավարար տեխնիկական վիճակում գտնվող բազմակացարան ոչ հիմնական շինությունում (մոդուլում) բնակվող ընտանիքներին՝ նման ցանկություն գրավոր հայտնելու դեպքում, շինությունը տրամադրվում է սեփականություն իրավունքով՝ շինության տրամադրումից հետո ոչ ուշ՝ քան 3 տարվա ընթացքում բավարար հարմարություններ և ենթակառուցվածք ստեղծելու, սեյսմիկ անվտանգությունն ապահովելու պայմանով:

Առաջարկում ենք հստակեցնել «բազմակացարան ոչ հիմնական շինություն» ձևակերպումը՝ ՀՀ օրենսդրությամբ սահմանված լինելու դեպքում նախագծում կամ հիմնավորման մեջ կատարելով համապատասխան հղում:

Միաժամանակ, անհրաժեշտ է նույն կետում հստակեցնել, թե ու՞մ կողմից պետք է ստեղծվեն բավարար հարմարությունները, ո՞վ է գնահատելու դրանց բավարար լինելու հանգամանքը և ի՞նչ քայլեր են ձեռնարկվելու նշված գործառույթները չիրականացվելու դեպքում արդեն իսկ սեփականություն իրավունքով փոխանցված հողամասը ետ վերադարձնելու համար: 
13. Կարգի 14-րդ կետով նախատեսվում է, որ ոչ հիմնական շինությունը որևէ հիմնական շինության կցակառույց հանդիսանալու պարագայում այդ շինության սեփականատերը՝ գրավոր նման ցանկություն հայտնելու պարագայում, դիմում է համայնքին՝ կցակառույցի տակ գտնվող հողամասը ՀՀ կառավարության 2001 թվականի ապրիլի 12-ի N 286 որոշմամբ հաստատված կարգով՝ սեփականության իրավունքն անհատույց փոխանցելու խնդրանքով՝ պայմանով, որ հողամասի հատկացումից դրանից հետո ոչ ուշ՝ քան 3 տարվա ընթացքում օրենսդրությամբ սահմանված կարգով կկառուցապատի տարածքը հիմնական շինությամբ:  

Անհրաժեշտ է՝

1) հստակեցնել այն իրավական ակտերի շրջանակը՝ հղում տալով կոնկրետ կետերի կարգավորումների, որի հիման վրա հիմնական շինությանը կցակառույց հանդիսացող ոչ հիմնական շինությամբ ծանրաբեռնված հողամասը կարող է անհատույց սեփականության իրավունքով փոխանցվել այդ շինությունը կառուցողին (եթե այդպիսիք առկա են, իսկ եթե՝ ոչ, ապա առաջարկում ենք սույն կետը լրամշակել), 

2) նկատի ունենալ, որ հիմնական շինությանը կցակառույց հանդիսացող ոչ հիմնական շինությունների հստակեցված ցանկ առկա չէ և նման կարգավորման ընդունումը կարող է ծառայել, որպես սողանցք և խթանել որոշման ուժի մեջ մտնելուց հետո նման կցակառույցների համատարած կառուցումը,

3) հստակեցնել, թե ի՞նչ է իրականցվելու. 

ա. այդ հողամասի վրա հիմնական շինության կառուցումը ՀՀ օրենսդրությամբ անթույլատրելի լինելու դեպքում: Արդյո՞ք այդ հիմքով մերժվելու է ներկայացված դիմումը, թե՝ ոչ:

բ. 3 տարվա ընթացքում օրենսդրությամբ սահմանված կարգով տարածքը հիմնական շինությամբ չկառուցապատվելու դեպքում: Արդյո՞ք արդեն իսկ փոխանցված հողամասը ետ է վերադարձվելու, թե՝ ոչ:
14. Կարգի 17-րդ կետի 1-ին ենթակետի համաձայն՝ Կարգի 16-րդ կետում նշված ոչ հիմնական շինություններից առաջնահերթ կարգով դիտարկման ենթակա են քանդման (ապամոնտաժման) ենթակա այն ոչ հիմնական շինությունները, որոնց ազատման համար լրացուցիչ ֆինանսավորման անհրաժեշտություն չի առաջանում: 

Անհրաժեշտ է հստակեցնել, թե ու՞մ համար չի առաջացնում լրացուցիչ ֆինանսավորում: Եթե շահագործողն իր միջոցներով պետք է իրականացնի քանդման աշխատանքներ, ապա դա հստակ պետք է ամրագրել:
Միաժամանակ, առաջարկում ենք շտկել սույն կետի համարակալումը:
	Ընդունվել է:
Նախագծով նախատեսված դրույթները չեն տարածվում օրինական ընթացակարգերով տրամադրված համապատասխան թույլտվության հիման վրա տեղադրված շինությունների վրա, ինչի մասին համապատասխան լրացում է կատարվել նախագծի 2-րդ կետի 1-ին ենթակետում:
Ընդունվել է ի գիտություն:

Նախագծի վերնագրի բովանդակության համար հիմք է հանդիսացել ՀՀ քաղաքացիական օրենսգրքի 203-րդ հոդվածը, իսկ ոչ հիմնական շինությունները բնակեցված լինելու դեպքում, դրանցում բնակվող ընտանիքների մասով մոտեցումները և առաջնահերթությունները նկարագրվել են որպես տարածքները ոչ հիմնական շինություններից ազատման գործընթացի մաս:

Ընդունվել է:

Նշված կետում հստակություն մտցնելու նպատակով նախագծի հավելվածի 2-րդ կետի 3-րդ ենթակետում և 17-րդ կետում (լրամշակված տարբերակի 16-րդ կետ) կատարվել են անհրաժեշտ ճշտումները: 
Միաժամանակ պետք է նշել, որ պետական և համայնքային հողամասերի վրա գտնվող ոչ հիմնական շինությունների շուրջ 98%-ը գտնվում է համայնքային հողամասերի վրա: 

Հաշվի առնելով նշված հանգամանքը և նախագծով 2023 թվականի կտրվածքով նախատեսված աշխատանքների ծավալն ու բնույթը, ինչպես նաև իրավական հիմքի բացակայության պարագայում ՀՀ 2023 թվականի պետական բյուջեով ֆինանսական միջոցներ նախատեսելու անհնարինությունը՝ ոչ հիմնական շինությունների քանդման (ապամոնտաժման) համար ՀՀ 2023 թվականի պետական բյուջեով միջոցներ չեն նախատեսվել: 

Միաժամանակ, նախագիծը հոկտեմբերին ընդունվելու դեպքում համայնքներն անհրաժեշտության դեպքում հնարավորություն կունենան իրենց 2023 թվականի բյուջեներում նախատեսել անհրաժեշտ գումարները:
Իսկ 2024 թվականից սկսած՝ բուն գործընթացի իրականցման փուլում, համայնքային բյուջեներից զատ լրացուցիչ ֆինանսավորման անհրաժեշտության դեպքում դրանց հարցը կքննարկվի նախագծի 34-րդ ներկայացված բյուջետային հայտերի շրջանակներում: 

Ընդունվել է:
Բարձրացված հարցերի վերաբերյալ պարզաբանումները ներկայացված են 3-րդ կետի առաջարկի շրջանակներում:
Ընդունվել է:
Խոսքը վերաբերում է ՀՀ կառավարության 2018 թվականի մարտի 29-ի N361-Ն որոշման և ՀՀ վարչապետի 2018 թվականի դեկտեմբերի 20-ի N1658-Ա որոշմամբ ստեղծված աշխատանքային խմբի գործունեության շրջանակներում փաստագրված ոչ հիմնական շինությունների վերաբերյալ ՀՀ կադաստրի կոմիտեի կողմից 2021 թվականին իրականացված օդալուսանկարահանման տվյալների հետ համադրված քարտեզագրական նյութերին, ինչպես նաև աղյուսակային նյութերին, որոնք ՀՀ քաղաքաշինության կոմիտե են ներկայացվել մարզպետարանների կողմից և մարզպետարաններն ամբողջապես տիրապետում են հավաքագրված տվյալներին:

Հետևաբար, այդ տվյալներից շեղումներ լինելու, կամ ներկայացված ձևաչափի հետ կապված շտկումների անհրաժեշտություն լինելու դեպքում մարզպետարանը առաջարկում է համայնքին՝ շտկել առկա անհամապատասխանությունները:

Սակայն, տարընկալումից խուսափելու համար առաջակի հիման վրա նախագծի հավելվածի 3-րդ կետը խմբագրվել է:
Միաժամանակ, հաշվի առնելով տարածքային կառավարման և շրջակա միջավայրի հարցերի նախարարական կոմիտեի 2022 թվականի հոկտեմբերի 3-ի նիստում ՀՀ կադաստրի կոմիտեի ղեկավարի կողմից հնչեցված մտահոգությունը՝ նախագծի 2-րդ կետի 2-րդ ենթակետը լրամշակվել է և շեշտադրվել, որ համայնքների ղեկավարների կողմից որպես ելակետային է ընդունվում փաստագրված ոչ հիմնական շինությունների վերաբերյալ ՀՀ կադաստրի կոմիտեի կողմից 2021 թվականին իրականացված օդալուսանկարահանման տվյալների հետ համադրման արդյունքները:
Մասամբ է ընդունվել:
ՀՀ վարչապետի 2018 թվականի դեկտեմբերի 20-ի N1658-Ա որոշմամբ ստեղծված աշխատանքային խմբի գործունեության շրջանակներում փաստագրված ոչ հիմնական շինությունների վերաբերյալ աղյուսակային նյութերում (1.2 բաժին) հստակ նշված են քարաշեն կառույցները և նախագծի համաձայն այդ տեղեկատվությունը հաստատվելու է համայնքների կողմից:

Այս շինությունների մասով հարցերը արտացոլվել են նախագծի հավելվածի 5-րդ բաժնով, որտեղ նշված է, որ այդ հարցերը կարող են կարգավորվել ՀՀ քաղաքացիական օրենսգրքի 188-րդ հոդվածի դրույթների և ՀՀ կառավարության 2006 թվականի մայիսի 18-ի N912-Ն որոշմամբ սահմանված կարգի համաձայն և այդ իրավական ակտերով ամրագրված են ժամկետային և ընթացակարգային հարցերին առնչվող բոլոր դրույթները:

Միաժամանակ, հաշվի առնելով առաջարկը՝ նախագծի հավելվածի 30-րդ կետը (լրամշակված տարբերակի 29-րդ կետ) խմբագրվել է, ժամկետային դրույթները հանվել են՝ վերը նշված իրավական ակտերի մասով անհամապատասխանություններ չառաջացնելու նկատառումով, ինչպես նաև համապատասխան լրացում է կատարվել նախագծի հավելվածի              5-րդ կետի 2-րդ ենթակետով:
Նախագծի հավելվածի 31-րդ կետով (լրամշակված տարբերակի 30-րդ կետ) ամրագրվել է նաև, որ այն ՀՀ քաղաքացիական օրենսգրքի 188-րդ հոդվածի դրույթների և ՀՀ կառավարության 2006 թվականի մայիսի 18-ի N912-Ն որոշմամբ սահմանված կարգի համաձայն չօրինականացվելու դեպքում (օրինականացման անհնարինության դեպքում) շինությունները ենթակա են քանդման, իսկ այդ շինություններում բնակվող ընտանիքներին աջակացության տրամադրման գործընթացն իրականացվում է սույն որոշմամբ սահմանված մոտեցումների համաձայն:
Ինչ վերաբերում է տնակի համարակալմամբ քարաշեն շինությունները ցանկից հանելուն, ապա պետք է նշել, որ առաջարկը տեղ չի գտել նախագծում, քանի որ ոչ հիմնական շինությունները քանդվելուց հետո հանվում են տնակային հաշվառումներից, դրանցում հաշվառված մարդիկ հանվում են այդ հասցեի հաշվառումներից և մի շարք այլ գործընթացներ, որոնք՝ ոչ հիմնական շինությունները նշված ցանկում չընդգրկելու դեպքում կարող են մնալ առկախված:
Ընդունվել է:
Քանի որ ներդրումային հետաքրքրություն ասելով նկատի է առնվել կառուցապատման ներդրումային ծրագրային առաջարկները՝ նախագծի հավելվածի 6-րդ կետի 4-րդ ենթակետը խմբագրվել է:

Հաստատված ներդրումային ծրագրերի ինչպես նաև ծրագրային առաջարկները վերաբերյալ տեղեկատվությանն առկա է համայքներում:

Ընդունվել է:

Առաջարկը բովանդակային առումով ընդունվել է: Նախագծի հավելվածի 7-րդ կետը խմբագրվել է և ամրագրվել է, որ խոսքը վերաբերում է տնակի համարակալմամբ քարաշեն կառույցներին:
Ընդունվել է:

Առաջարկը բովանդակային առումով ընդունվել է: Նախագծի հավելվածի 7-րդ կետում և 9-րդ կետի 1-ին ենթակետը խմբագրվել են և ամրագրվել է, որ խոսքը վերաբերում է որոշմամբ հաստատված կարգի 5-րդ կետի 2-րդ ենթակետում նշված շինություններին:
Ընդունվել է:
Ընտանիքներին կազմի որոշման, ինչպես նաև ընտանիքներին տրամադրվող աջակցության չափի որոշման հետ կապված մոտեցումներն ամրագրված են նախագծի հավելվածի 20-րդ,  21-րդ, 36-րդ կետերով (լրամշակված տարբերակի 19-րդ, 20-րդ և 35-րդ կետեր): Եվ համայնքի ղեկավարի կողմից՝ սույն նախագծի հավելվածի 2-րդ կետի 1-ին ենթակետով նախատեսված ձևաչափին համապատասխան հաստատվող ցուցակներում ամրագրվելու են ընտանիքների կազմերը և հասանելիք սենյակների թիվը, որի հիման վրա ՀՀ քաղաքաշինության կոմիտեի կողմից՝ բյուջետային գործընթացի շրջանակներում, հաշվարկվելու  և բյուջետային հայտում ներառվելու է անհրաժեշտ աջակցության չափը՝ հիմք ընդունելով 36-րդ (լրամշակված տարբերակի 35-րդ) կետի դրույթները:
Ընդունվել է ի գիտություն:
Նախագծի առնչությամբ անհրաժեշտ հաշվարկ-հիմնավորումները ներառված են նախագծի փաթեթում՝ հաշվի առնելով ՀՀ կադաստրի կոմիտեի կողմից ներկայուսմ հրապարակված՝ բնակարանի 1 քառ. մետրի արժեքները և սոցիալական բնակարանային ֆոնդի շինարարության մասով 1քառ.մետրի նվազագույն արժեքը:

Սակայն, հաշվի առնելով բնակարանների վաճառքի և բնակարանային շինարարության շուկայում վերջին տարիներին արձանագրվող կտրուկ փոփոխությունները (կոնկրետ այս տարի 2 ուղղությամբ էլ արձանագրվել է աճ)՝ համապատասխան հաշվարկ-հիմնավորումները կվերանայվեն բյուջետային գործընթացի ժամանակ և ըստ տարիների բախշվածությունը կարտացոլվի միջնաժամկետ ծախսերի ծրագրի հայտում:
Անհրաժեշտ է նշել նաև, որ նախագծի վերաբերյալ ՀՀ ֆինանսների նախարարության կողմից առարկություններ չեն ներկայացվել:

Ընդունվել է ի գիտություն:
Նախագծի 36-րդ կետի (լրամշակված տարբերակի 35-րդ կետ) 1-ին ենթակետում նշվել է, որ ֆինանսական աջակցության (այդ թվում՝ բնակարանի գնման վկայագրի միջոցով) չափի հաշվարկման համար հիմք է ընդունվում  ՀՀ կադաստրի կոմիտեի կողմից հրապարակված՝ տվյալ բնակավայրում բնակարանների շուկայական միջինացված գնի տվյալները՝ 1մ2 մակերեսի հաշվարկով:

Սոցիալական բնակարանային ֆոնդի կառուցման համար անհրաժեշտ գումարների չափը նախագծով ամրագրելու անհրաժեշտությունը բացակայում է, քանի որ որևէ օբյեկտի շինարարության արժեքի չափը որոշվում է տվյալ օբյեկտի կառուցման համար կազմված նախագծանախահաշվային փաստաթղթերի հիման վրա:

Վարձակալության գումարի շուկայական արժեքի մասով պաշտոնական վիճակագրական տվյալների բացակայության պատճառով հիմք է ընդունվել հաստատուն թիվ, որի վերաբերյալ մարզերը և ՀՀ կադասրի կոմիտեն առարկություն չեն ներկայացրել:
Ընդունվել է:
ՀՀ կառավարության 2001 թվականի ապրիլի 12-ի N286 որոշմամբ հաստատվել են պետական և համայնքային սեփականություն հանդիսացող հողամասերն (անկախ նրանից, թե ինչ հողամասեր են) օտարելու (այդ թվում՝ անհատույց սեփականության իրավունքով տրամադրելու) և օգտագործման տրամադրելու կարգը, որով նախատեսված են այն դեպքերը, երբ համայնքը կարող է անհատույց սեփականության իրավունքով տրամադրել հողամասը:

Եվ որևէ հողամաս (այդ թվում՝ ոչ հիմնական շինությամբ ծանրաբեռնված) բավարարում է այդ կետերի (օրինակ որոշման 3-րդ կետի «է» և «ը» կետերի, կամ նույն որոշմամբ հաստատված կարգի 2-րդ բաժնի) պահանջներին՝ ապա համայնքը կարող է հողամասը տրամադրել անհատույց սեփականության իրավունքով: 
Այս մասով լրացումներ է կատարվել նախագծի հավելվածի 12-րդ կետում՝ մասնավորեցնելով հիշատակված որոշման կետերը:

Միաժամանակ որոշման հավելվածի 12-րդ կետի կարգավորումը չի վերաբերում 10-րդ կետում նշված խմբերին, այսինքն բնակարանային պայմանների բարելավման հարց չի կարգավորում, հետևաբար 12-րդ կետից հանվել է «պետության նկատմամբ բնակարանային պահանջ չներկայացնելու» վերաբերյալ եզրույթը: 
Մասամբ է ընդունվել:
Բազմակացարան ոչ հիմնական շինություն (մոդուլ) հասկացությունը սահմանված չէ և դրա սահմանման անհրաժեշտությունը բացակայում է՝ նշված տիպի շինությունների սակավաթվության հետ կապված: 

Միաժամանակ նախագծի հավելվածի 13-րդ կետը խմբագրվել է և լրացվել են թե ում կողմից պետք է ստեղծվեն բավարար պայմաններ, ով կգնահատի այդ պայմանների առկայությունը և ինչ է հաջորդելու, եթե չապահովվեն անհրաժեշտ պայմանները:

Միաժամանակ հողամասի հատկացման կամ ետ վերադարձման անհրաժեշտություն չի առաջանում, քանի որ նշված կետում խոսքը գնում է միայն շինության մասին: Շինությունը սեփականության իրավունքով գրացելու դեպքում այդ շինության մասով կգրանցվի հողամասի նկատմաբ ընդհանուր բաժնային սեփականության իրավունքը, իսկ չգրանցվելու դեպքում՝ հողամասը կմնա համայնքային սեփականություն:  

Ընդունվել է:
Նախագծի շուրջ 2022 թվականի հոկտեմբերի             11-ին կայացած քննարկման արդյունքում նշված կետը հանվել է:

Ընդունվել է:
Սույն առաջարկների 3-րդ կետով ներկայացված առաջարկի հիման վրա 17-րդ կետի (լրամշակված տարբերակի 16-րդ կետ) 1-ին ենթակետը խմբագրվել է:

Ընդունվել է:

Նախագծի հավելվածի 17-րդ կետի (լրամշակված տարբերակի 16-րդ կետ)  համարակալումը շտկվել է:
	


